X’inhu l-Passaport tal-Lingwa Europass?
· Dan hu dokument li fih tista’ tirreġistra l-ħiliet u l-kompetenzi tiegħek fil-lingwi;

· Fih tista’ tiddokumenta u tiddeskrivi l-esperjenzi u l-kisbiet lingwistiċi tiegħek b’mod aktar dettaljat u spjegat;

· Permezz ta’ dan il-passaport, tista’ ssir verifika tal-lingwi li tħaddem tajjeb kif ukoll ta’ dawk li fihom mintix daqshekk kompetenti;

· Il-Passaport tal-Lingwa jinkludi sew dawk il-kompetenzi lingwistiċi akkwistati fil-proċess ta’ l-edukazzjoni formali kif ukoll dawk akkwistati fi proċessi informali u/jew non-formali.
X’mhux il-Passaport tal-Lingwa Europass?

· Mhux sostitut taċ-ċertifikati oriġinali;
· Mhux mod awtomatiku li jiggarantixxi għarfien taċ-ċertifikati oriġinali.

Għaliex jintuza l-Passaport tal-Lingwa Europass?

· Minħabba l-livelli tal-Qafas Komuni ta’ Riferenza Ewropea, tista’ tippreżenta l-profiċjenza lingwistika tiegħek b’mod li jinftiehem u jista’ jitqabbel ukoll internazzjonalment. 

Aktar Informazzjoni
· Il-Passaport tal-Lingwa Europass jikkumplimenta l-Europass CV u jinstab f’: www.maltanec.gov.mt. Dan jista’ jinhemez miegħu;
· It-tabella ta’ l-awto-assessjar hi msejsa fuq is-sitt livelli tal-CEFR żviluppat mill-Kunsill ta’ l-Ewropa;

· It-tabella hi magħmula minn 3 livelli wiesgħa kif gej: (a) uzu bażiku (livelli A1 u A2), (b) użu indipendenti (livelli B1 u B2), (c) użu profiċjenti (livelli C1 u C2); 

· F’kull livell  wieħed jista’ jassessja il-kompetenza lingwistika tiegħu f’dawn il-ħiliet: 
Smigħ, Qari, Taħdit interattiv, Taħdit produttiv u Kitba wara li jkun qara sew id-deskrizzjonijiet mogħtija dwar kull livell. 
Aktar informazzjoni tista’ tinkiseb miċ-Ċentru Nazzjonali tal-Europass, Diviżjoni ta’ l-Edukazzjoni, Dipartiment ta’ Studji Ogħla u Edukazzjoni Għall-Adulti, Florjana (numru tat-telefon: 25982411)
Rakkomandazzjonijiet generali

Qabel tibda timla l-Passaport tal-Lingwa tiegħek ftakar f’dawn il-prinċipji importanti:

· Imxi mat-template;

· Kun ċar u konċiż;

· Iċċekkja tajjeb il-Passaport tal-Lingwa tiegħek meta tlesti minnu. 

